
 
 
 
 
 
 
Nr. 874 12. september 2007 

AUGLÝSING 
um breytingu á aðalskipulagi Skeiða- og Gnúpverjahrepps 2004-2016, 

stækkun þéttbýlis, Réttarholt - Árnes. 
 
Samkvæmt 19. gr. skipulags- og byggingarlaga nr. 73/1997 hefur ráðherra þann 12. 

september 2007 staðfest breytingu á aðalskipulagi Skeiða- og Gnúpverjahrepps 2004-2016 frá 
6. apríl 2006. 

Breytingarnar eru eftirfarandi: 
1. Athafnasvæði (A2) sunnan þjóðvegar stækkar til austurs. 
2. Gert er ráð fyrir nýju opnu svæði til sérstakra nota sunnan þjóðvegar og austan 

athafnasvæðis (A2). 
3. Þéttbýlið Árnes stækkar til austurs á svæði sem áður var skilgreint svæði blandaðrar 

landnotkunar íbúðar- og landbúnaðarsvæðis. 
4. Landbúnaðarsvæði og blandað íbúðar- og landbúnaðarsvæði sunnan og vestan við 

Árnes breytist í frístundabyggðarsvæði og í svæði fyrir íbúðarbyggð og svæði til 
sérstakra nota.  

5. Landbúnaðarsvæði sunnan og vestan við nýja frístundabyggðarsvæðið verður opið 
svæði til sérstakra nota. 

Samkvæmt fyrirliggjandi gögnum hefur málsmeðferð verið í samræmi við skipulags- og 
byggingarlög nr. 73/1997 og Skipulagsstofnun yfirfarið erindið og sent ráðherra til stað-
festingar. 

Breytingin öðlast þegar gildi. 
 

Umhverfisráðuneytinu, 12. september 2007. 
 

F. h. r.  
Sigríður Auður Arnardóttir. 

Logi Kjartansson. 
__________ 

